अमरावती में राष्ट्रीय खेल इतिहास : अखिल भारतीय अंतर-विश्वविद्यालय सॉफ्टबॉल चैंपियनशिप का भव्य आयोजन

श्री शिवाजी विज्ञान महाविद्यालय, अमरावतीने उठाया महाआयोजन का शिवधनुष 

अमरावती :
संत गाडगे बाबा अमरावती विश्वविद्यालय, अमरावती और श्री शिवाजी शिक्षण संस्था, अमरावती द्वारा संचालित श्री शिवाजी विज्ञान महाविद्यालय, अमरावती के संयुक्त तत्वावधान में अखिल भारतीय अंतर-विश्वविद्यालय सॉफ्टबॉल चैंपियनशिप (पुरुष व महिला) 2025–26 का आयोजन किया गया है, और यह प्रतियोगिता अमरावती विश्वविद्यालय एवं अमरावती शहर के लिए ऐतिहासिक तथा मील का पत्थर सिद्ध होने वाली राष्ट्रीय खेल प्रतियोगिता बनने जा रही है। यह राष्ट्रीय स्तर की प्रतियोगिता दिनांक 1 फरवरी से 10 फरवरी 2026 की अवधि में श्री शिवाजी विज्ञान महाविद्यालय, अमरावती में नियोजित भव्य समारोह के साथ प्रारंभ होगी।

इस भव्य प्रतियोगिता को देशभर के विश्वविद्यालयों से अभूतपूर्व प्रतिसाद प्राप्त हुआ है। पुरुष वर्ग से 107 तथा महिला वर्ग से 98 देशभर के नामांकित विश्वविद्यालयों की टीमें इस प्रतियोगिता में भाग ले रही हैं। इतने बड़े पैमाने पर विश्वविद्यालयों की भागीदारी वाली सॉफ्टबॉल प्रतियोगिता का आयोजन अमरावती में पहली बार हो रहा है, यह इस प्रतियोगिता की विशेषता है। पुरुष एवं महिला वर्ग की चैंपियनशिप प्रतियोगिताएं एक ही मेजबान संस्था के अंतर्गत आयोजित होने के कारण ३५०० से अधिक खिलाड़ियों का अमरावती शहर में आगमन होने जा रहा है। देश के कोने-कोने की विश्वविद्यालयीय प्रतियोगिताओं में विजेता बनकर टीमें इस राष्ट्रीय प्रतियोगिता में भाग ले रही हैं।

इस अवसर पर नामवंत खिलाड़ी, विश्वविद्यालय टीमों के मार्गदर्शक, मैचों के अंपायर और अन्य भूमिकाओं में कार्यरत अधिकारी इस प्रतियोगिता के निमित्त पहली बार अमरावती शहर में आ रहे हैं, जिससे सॉफ्टबॉल खेल में उज्ज्वल करियर बनाने का सपना संजोए युवा खिलाड़ियों को यह एक स्वर्णिम अवसर प्राप्त हुआ है।

ग्रैंड ओपनिंग सेरेमनी एवं चैंपियनशिप बैटन प्रोसेशन

इस राष्ट्रीय प्रतियोगिता की शुरुआत भव्य, उत्सवपूर्ण और सांस्कृतिक रूप से समृद्ध मानी जाने वाली ग्रैंड ओपनिंग सेरेमनी एवं चैंपियनशिप बैटन प्रोसेशन के माध्यम से होगी। दिनांक 1 फरवरी 2026 को दोपहर 2.00 बजे देशभर की सभी चैंपियन टीमें श्री शिवाजी कॉलेज ऑफ फिजिकल एजुकेशन, डॉ. पंजाबराव देशमुख चौक, पंचवटी, अमरावती में एकत्रित होंगी। इसके पश्चात यहां से चैंपियनशिप बैटन प्रोसेशन प्रारंभ होकर स्वतंत्र भारत के पहले कृषि मंत्री, संविधान सभा के महत्वपूर्ण सदस्य के रूप में संविधान निर्माण में महत्वपूर्ण योगदान देने वाले कृषिरत्न शिक्षणमहर्षि डॉ. पंजाबराव उपाख्य भाऊसाहेब देशमुख की स्मृति स्थल पर अभिवादन कर श्री शिवाजी विज्ञान महाविद्यालय के क्रीडांगण में आयोजित भव्य उद्घाटन समारोह स्थल तक पहुंचेगा।

सभी टीमें अपने आधिकारिक गणवेश और विश्वविद्यालय ध्वज के साथ इस समारोह में भाग लेंगी, और यह कार्यक्रम राष्ट्रीय एकता, खेल संस्कृति एवं युवा ऊर्जा का प्रतीक बनेगा। इस विशेष चैंपियनशिप बैटन सेरेमनी में बैटन धारण करने के लिए प्रत्येक राज्य से एक कप्तान का चयन लॉट द्वारा किया जाएगा। चयनित कप्तान बैटन हाथ में लेकर आगे सौंपते हुए राष्ट्रीय खेल एकता का प्रतीकात्मक प्रदर्शन करेंगे। यह प्रोसेशन बैटन लाइटिंग सेरेमनी के साथ क्रीडांगण में संपन्न होगा।

इस राष्ट्रीय प्रतियोगिता के अंतर्गत पुरुष वर्ग की अखिल भारतीय अंतर-विश्वविद्यालय सॉफ्टबॉल चैंपियनशिप का उद्घाटन दिनांक 1 फरवरी 2026 को सायंकाल 4.00 बजे श्री शिवाजी विज्ञान महाविद्यालय, अमरावती के सुसज्ज क्रीडांगण पर आयोजित किया गया है। इसी प्रकार महिला प्रतियोगिता की भी ग्रैंड ओपनिंग सेरेमनी एवं चैंपियनशिप बैटन प्रोसेशन दिनांक 6 फरवरी 2026 को सायंकाल 4.00 बजे संपन्न होगी।

प्रतियोगिता का प्रबंधन एवं महत्व

पूरी प्रतियोगिता अंतरराष्ट्रीय सॉफ्टबॉल नियमों के अनुसार तथा सॉफ्टबॉल एसोसिएशन ऑफ इंडिया और अखिल भारतीय विश्वविद्यालय संघ  के मार्गदर्शक सिद्धांतों के अनुसार आयोजित की जाएगी। पुरुष एवं महिला वर्ग के मुकाबले प्रतिदिन सुबह 7.30 बजे से सायंकाल 6.00 बजे तक खेले जाएंगे।

यह प्रतियोगिता केवल एक खेल प्रतियोगिता न होकर, अमरावती शहर की राष्ट्रीय खेल पहचान, महाविद्यालयीन एवं विश्वविद्यालयीय खेल विकास, खेल संस्कृति के प्रसार तथा युवाओं के शैक्षणिक–खेल विकास को प्रोत्साहन देने वाला एक राष्ट्रीय खेल महोत्सव सिद्ध होगा। श्री शिवाजी विज्ञान महाविद्यालय के मुख्य क्रीड़ांगण के साथ-साथ मातोश्री विमलाबाई देशमुख महाविद्यालय, श्री शिवाजी शारीरिक शिक्षण महाविद्यालय, श्री शिवाजी उद्यानविद्या महाविद्यालय तथा डॉ. पंजाबराव देशमुख वैद्यकीय महाविद्यालय — इन कुल पाँच मैदानों पर प्रतियोगिता के मुकाबले आयोजित किए जाएंगे।

मान्यवरों की उपस्थिति

अखिल भारतीय अंतर-विश्वविद्यालय सॉफ्टबॉल चैंपियनशिप का शुभारंभ भव्य एवं दिमाखदार उद्घाटन समारोह से होगा। पुरुष वर्ग के लिए यह उद्घाटन समारोह 1 फरवरी 2026 को सायंकाल 4.00 बजे, जबकि महिला वर्ग के लिए 6 फरवरी 2026 को सायंकाल 4.00 बजे श्री शिवाजी विज्ञान महाविद्यालय, अमरावती के क्रीडांगण में संपन्न होगा।

दोनों प्रतियोगिताओं के उद्घाटन समारोह की अध्यक्षता मा. डॉ. मिलिंद बारहाते, कुलगुरु, संत गाडगे बाबा अमरावती विश्वविद्यालय, अमरावती करेंगे। उद्घाटक के रूप में मा. श्री हर्षवर्धन देशमुख, अध्यक्ष, श्री शिवाजी शिक्षण संस्था, अमरावती तथा प्रमुख अतिथि के रूप में मा. डॉ. महेंद्र ढोरे, प्र-कुलगुरु उपस्थित रहेंगे। संपूर्ण प्रतियोगिता के आयोजन की कार्यकारी अध्यक्षता मा. श्री दिलीपबाबू इंगोले, खजिनदार, श्री शिवाजी शिक्षण संस्था, अमरावती द्वारा कुशलतापूर्वक निभाई जा रही है, और यह आयोजन देशभर में इस प्रतियोगिता के आयोजनों में अद्वितीय सिद्ध हो, इसके लिए वे पिछले एक माह से निरंतर प्रयासरत हैं।

पुरुष वर्ग के उद्घाटन समारोह में विशेष अतिथि के रूप में मा. श्री राकेश ओला, पुलिस आयुक्त, अमरावती उपस्थित रहेंगे। वहीं समापन एवं पुरस्कार वितरण समारोह में मा. श्री प्रदीप तळवेलकर, सचिव, महाराष्ट्र सॉफ्टबॉल एसोसिएशन तथा मा. श्री गणेश शिंदे, उप-पुलिस आयुक्त उपस्थित रहेंगे। इस अवसर पर श्री शिवाजी शिक्षण संस्था की कार्यकारी परिषद एवं विश्वविद्यालय की व्यवस्थापन परिषद के सभी माननीय सदस्य कार्यक्रम की शोभा बढ़ाएंगे।

इस राष्ट्रीय प्रतियोगिता के आयोजन में संत गाडगे बाबा अमरावती विद्यापीठ, अमरावतीके कुलसचिव डॉ. अविनाश असनारे, श्री शिवाजी विज्ञान महाविद्यालय, अमरावती के प्राचार्य डॉ. जी. व्ही. कोरपे, संत गाडगे बाबा अमरावती विद्यापीठ क्रीडा व शारीरिक शिक्षण मंडळाच्या प्रभारी संचालक तथा आयोजन सचिव डॉ. तनुजा राऊत और अखिल भारतीय आंतर-विद्यापीठ सॉफ्टबॉल स्पर्धा २०२५–२६ समन्वयक डॉ. रुपाली इंगोले ने महत्वपूर्ण भूमिका निभाई है। 
पत्रकार परिषद में  श्री शिवाजी शिक्षण संस्थेचे कोषाध्यक्ष मा. श्री दिलीबाबू इंगोले, प्राचार्य डॉ. जी. व्ही कोरपे, प्रा. डॉ. तनुजा राऊत, प्राचार्य डॉ सुभाष गावंडे, विद्यापिठाचे जनसंपर्क अधिकारी  डॉ. विलास नांदुरकर, प्राचार्य डॉ वर्षाताई देशमुख, प्राचार्य डॉ विनय राऊत, प्राचार्य श्री चंद्रशेखर देशमुख यांच्यासोबत डॉ. संगीता इंगोले, डॉ. रुपाली इंगोले आदी मान्यवर उपस्थित थे।
